
Í næstum verður útgerð sett 
upp, sum ger, at allar tær 
tríggjar landsdekkandi út­
varpsrásirnar kunnu hoyrast 
í Kollafjarðatunlinum.  Sum 
er hoyrist bert útvarp í fimm 
tunlum í Føroyum, nevnliga 
Vágatunlinum, Norðoyar­
tunlinum, Hovstunlinum, 
Leynatunlinum og Norð­
skálatunlinum. 

Hetta eru millum mest 
ferðslutungu tunlar í land­
inum, men har flest akfør 
koyra dagliga, er ígjøgnum 
Koll f jarðar tunnil in.    Nú 
kunnu bilførarar síggja fram 
til ikki at fáa avbrotið út­
varpið í Kollfjarðartunlinum, 
tí í næstum verður farið und­
ir at seta upp FM-móttakar­
aútgerð upp í hesum tunli­

num.
  Tað er í sambandi við 

eina próvtøkuverkætlan á 
Tekniska Skúla í Tórshavn, 
har royndir hava verið 
gjørdar at fáa útvarpssign­
al at virka í Gásadalstunli­
num. Hesar royndir eydn­
aðust so mikið væl, at skúlin 
hevur bjóðað seg til at seta 
slíka útgerð upp í Kollfjarð­
artunlinum. Hesum hevur 
Mentamálaráðið, ið varar av 
sendinetinum hjá Kringvarpi 
Føroya, valt at tikið av. Hetta 
verður gjørt í samstarvi við 
Landsverk, ið varar av trygd­
ini í tunlunum, og sum ar­
beiðir við at fáa eina trygd­
arfráboðanarskipan at virka 
í øllum tunlum í landinum.

  Tað verða tí Mentamál­

aráðið og Landsverk, sum í 
felag rinda útreiðslunarnar, 
meðan Tekniski Skúli í Tórs­
havn fremur verkætlanina. 

Talan er um eina ný­
menta, men tekniskt ein­
falda loysn, sum er munandi 
bíligari enn tær, ið higartil 
hava verið nýttar, men sum 
skuldi verið eins álítandi og 
hesar.  Landsverk fegnast 
um hetta samstarvið, sum 
er ein winn-winn-støða fyri 
allar partar. Næmingar á 
Tekniska Skúla í Tórshavn 
fáa roynt seg fakliga, meðan 
Mentamálaráðøið og Lands­
verk fáa eina bíliga loysn á 
eina íløgu, sum bilførarar í 
meginøkinum hava eftirlýst 
í nógv ár.

So var verkfallið veruleiki. Verkfall 
um prinsippið um, at tað ikki ber til 
at tvinna saman flatskattin og løn­
arhækking. Og tað er ikki so løgið, 
at Pedagogfelagið ikki tímir tað, tí 
her snýr tað seg um at tvinna skatt­
alættan hjá nøkrum øðrum saman 
við lønarhækking til pedagogar. (Í 
skrivandi stund er ikki greitt, um 
Starvsmannafelagið fer í verkfall.)

Hinvegin kundu fakfeløgini á al­
menna arbeiðsmarknaðinum tikið 
av tilboðnum frá fyrrverandi fíggj­
armálaráðharranum um tvær ferðir 
1,2 prosent í lønarhækking – so var 
friður nú. Men feløgini hava helst 
ikki sæð møguleikan fyri, at vit 
fingu eina reaktionera stjórn, sum 
so skjótt kundi gera so stórar broyt­

ingar í skattaskipanini, sum eitt nú 
gevur landsstýrisfólkunum tað 
sum svarar til eina lønarhækking 
upp á eini 15 prosent eftir gomlu 
skipanini.

Spurningurin er so, hvat Ped­
agogfelagið fær burtur úr einum 
verkfalli nú. Landið sparir pengar 
til lønir, og arbeiðsgevararnir vinna 
stórt uppá, at fakfeløgini kortini 
ikki standa saman samhaldsføst. 

Í so máta hevur fakfegssam­
starvið fingið eitt skot fyri bógvin. 
Fyrst fóru sjúkrarøktarfrøðingarnir 
burtur úr, so fóru tey at tosa um at 
gera ein politiskan flokk, og at enda 
koma tey burtur úr samráðingunum 
hvør í sínum lag – uttan at stuðla 
hvør øðrum, nú verkfallið rakar hjá 

teimum lægst løntu limunum.
Tað verður áhugavert at síggja, 

hvønn týdning verkfallið fær, nú 
feløgini kortini ikki standa saman. 
Um fakfelagssamstarvið er farið 
søguna er ilt at meta um, men hóast 
fakfelagsleiðararnir siga, at tey 
standa saman, so er sundurlyndið 
rættiliga eyðsýnt. Og tað er bara 
gott fyri arbeiðsgevararnar, at kíli 
er settur í samstarvið.

Higartil er tað landsstýrið, sum 
hevur vunnið alt stríð við fakfeløg­
ini. Ágangurin á samgonguna var 
øðiligur fyri jól, men hann hevði 
kortini als onga ávirkan � og Fólka­
flokkurin vann sítt mál við skatta­
lætta til tey ríku.

Her standa fakfeløgini so nú. Tey 

flestu teirra vilja ikki í stríðið, sum 
eitt verkfall hevur við sær – uttan 
pedagogfelagið, sum er fakfelagið 
hjá lægst løntu.

Føroyingar hava so mangan 
trupulleikar við at standa saman og 

stuðla hvør øðrum. Tí var hendan 
royndin við fakfelagssamstarvi­
num sera áhugaverd – um tað nú 
bar til at sameina føroysku fakfel­
agsrørsluna við einum konstruktiv­
um endamáli. Men tað sær svart út 
– og fara pedagogarnir einsamallir 
í verkfall fyri at bøta um egin lønar­
viðurskifti, meðan hini arbeiða sum 
um einki var hent, so er stríðið givið 
upp fyri skutil –  og so verða tað 
hugsjónirnar hjá Fólkaflokkinum 
sum fara at merkja lønarpolitikkin 
hjá landinum framyvir.

Landsstýrið vann og 
fakfelagssamstarvið tapti

Broytingaruppskotið um 
ríkisveitingina til Føroya 
kom í Fólkatingið í morgun, 
og sambært uppskotinum 
verður blokkstuðulin í ár 
624,1 milliónir krónur. 

Tað merkir, at blokkstuð­
ulin veksur við 8,6 milli­
ónum krónur. 

Í fjør var stuðulin 615,5 
milliónir krónur.  Boðað 
verður eisini frá, at ríkis­
veitingini hereftir verður 
prístalsregulerað, og at 
støðið soleiðis verður 624,1 
milliónir krónur fyri 2012. 

Lógin kemur í gildi dagin 
eftir at hon er lýst.

Tað merkir, at løgmaður 
og landsstýrið fingu 191,4 

milliónir krónur minni, enn 
lovað.

Spurningurin er so, hvat 
er taktikkur og hvat er poli­
tikkur. Fólkaflokkurin hev­
ur so ongantíð trúð upp á 
eina hækking. Spurningur­
in er so, um løgmaður ver­
uliga hevur trúð tí, hóast 
eingin annar hevur trúð 
upp á tað. Men nú er hann 
farin at tosa um tilfeing­
isgjald. Helst hetta er tak­
tikkur frá løgmanni? Tí nú 
má Fólkaflokkurin slaka í 
onkrum máli. 

Kanska úrslitið verður 
tilfeingisgjald aftur fyri 
flatskatt til tey ríku...?

Tilfeingisgjald 
aftur fyri flatskatt

Samstarvið sum hvarv

Allar útvarpsstøðir hoyrast 
í Kollafjarðatunlinum

Virðir 
samgongan 
verka­
fólkið?
Eyðgunn samuelsen
kjak á síðu 12

Leo í 

»Mission 
Impossible«
Sjúrður skaale
kjak á síðu 26

Hugskot og viðmerkingar – send sms til 225000

Edmund Joensen Avrik hjá 
Sjurdur Skaale og Javnaðar­
flokkinum á Christiansborg 
higartil: 1) Parlamentariskt 
grundarlag undir einari 
stjórn, ið er partur av at 
revsa Føroyar í makrel-stríð­
num. 2) Forðar fyri, at Ríkis­
veitingin verður dagførd og 
kemur upp á dagsvirði. Tað 
kostar vælferð í Føroyum.

Lisið á


